
RELACION

“PËR  PROJEKT VENDIMIN E KËSHILLIT TË MINISTRAVE
 PËR MIRATIMIN E STRATEGJISË NDËRSEKTORIALE TË  DREJTËSISË 2024–2030, TË PLANIT TË VEPRIMIT DHE TË PASAPORTËS SË TREGUESVE” 


I.QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN


Projektakti për miratimin e Strategjisë Ndërsektoriale të Drejtësisë, Plani i Veprimit 2024–2030 dhe Pasaporta e Treguesve (SND III në vijim),  propozohet nga Ministri i  Drejtësisë, si një dokument politik i Qeverisë Shqiptare me objektivin madhor: “Konsolidimi i arritjeve të reformës në drejtësi në përputhje me standartet më të mira evropiane”. Reforma në drejtësi, është një nga prioritetet kyçe dhe të rëndësishme të Qeverisë Shqiptare, e cila synon të forcojë  shtetin e së drejtës, të avancojë me reformat e nisura në sistemin e drejtësisë dhe të respektojë të drejtat dhe liritë themelore të njeriut. Në këtë kuadër, reforma në drejtësi, bazohet në një sistem drejtësie të pavarur, llogaridhënës, transparent, me integritet të lartë professional, efikas, që mundëson rritjen e besimit të publikut te sistemi gjyqësor dhe te ai i prokurorisë si dhe synon rritjen e cilësisë së shërbimeve të drejtësisë duke ofruar një drejtësi cilësore në nivelin dhe në përputhje me standartet e BE-së.

Strategjia Ndërsektoriale e Drejtësisë 2024-2030, Plani i saj i Veprimit dhe Pasaporta e Treguesve (këtu e në vijim “SND 2024- 2030”) është strategjia e tretë për sistemin e drejtësisë e hartuar si rrjedhojë e gjetjeve dhe rekomandimeve në kuadër të raporteve të monitorimit të Ministrisë së Drejtësisë, analizës së zbatimit të strategjisë së SND 2022, 2023 të përgatitur nga Ministria e Drejtësisë në bashkëpunim me grupin e ekspertëve. Në strategji janë reflektuar edhe rekomandimet e dhëna nga JustAL, bazuar në ekspertizën e avancuar që disponojnë për sistemin e drejtësisë dhe të organizatave që punojnë në partneritet me Qeverinë Shqiptare, që ka në fokusin e saj mbështetjen e programeve të drejtësisë, me idenë e mbështetjes financiare nga donatorët pranë tyre. Në këtë kuadër, Ministria e Drejtësisë, si institucion përgjegjës për monitorimin dhe raportimin e SND 2021-2025,  ka hartuar raporte me bazë gjashtëmujore dhe vjetore që përmbajnë informacion mbi  progresin e zbatimit të qëllimeve të politikave, objektivave, masave  strategjike të parashikuar në planin e veprimit të SND-së për 5 vitet e ardhshme dhe sfidat e ardhshme.  Këto raporte janë hartuar me mbështetjen dhe asistencën teknike të Projektit JustAL për zbatimin e SND.
Jetësimi i prioriteteve të Qeverisë Shqiptare lidhur me Reformën në Drejtës, vjen si rrjedhojë e rekomandimeve të lëna gjatë procesit të negociatave të anëtarësimit të Shqipërisë në Bashkimin Evropian. Në këtë kuadër, ky proces dikton nevojën për konsolidimin e dokumentit strategjik që reformon sistemin e drejtësisë përgjatë viteve 2024-2030. Reforma e avancuar në Drejtësi, është bazuar në Udhërrëfyesin për Shtetin e së Drejtës, i cili është hartuar sipas urdhrit nr.57, datë 24.4.2023, të Kryeministrit, “Për disa shtesa në urdhrin nr.94,datë 20.50.2019 të Kryeministrit”, ”Për ngritjen e grupeve ndër institucionale të punës për Integrimin Evropian”. Udhërrëfyesi për Shtetin e së Drejtës, është miratuar me vendimin nr. 736, datë 13.12.2023, të Këshillit të Ministrave dhe është cilësuar si dokumenti kryesor i politikave shtetërore për sistemin e drejtësisë dhe piketa hapëse të grupkapitullit të parë Themelorët” në kuadër të negociatave për anëtarësim në Bashkimin Evropian. Ky udhërrëfyes, përmban masa strategjike që të orientojnë drejt konsolidimit të arritjeve të mëtejshme të reformave madhore lidhur me sistemin e drejtësisë. Baza e këtij udhërrëfyesi, janë korniza institucionale të organeve të qeverisjes së sistemit të drejtësisë, hapat që duhet të ndiqen në kuadër të gjetjeve të rekomanduara nga Komisioni Evropian, dhe Raporti i shqyrtimit (screening report. Udhërrëfyesi për Shtetin e së Drejtës– Kapitulli 23 “Gjyqësori dhe të drejtat themelore”, parashikon përditësimin e SND-së 2021-2025 dhe miratimin e një Strategjie të re Ndërsektoriale të Drejtësisë, me një kohështrirje 2024-2030. Ky udhërrëfyes synon ndjekjen e Reformës në Drejtësi dhe përafrimin me acquis përkatëse. Objektivat janë arritja e rezultateve të prekshme lidhur me Reformën në Drejtësi, si konsolidimi i arritjeve të Reformës në Drejtësi, dhe garantimin e pavarësisë, paanshmërisë, llogaridhënies, cilësisë në drejtësi dhe efikasitetit.
Reforma në Drejtësi, ka kaluar në disa faza:  
· Faza I: SND 2016-2020, ku u hodhën bazat ligjore dhe institucionale të reformës në drejtësi, përfshirë ndryshimet kushtetuese, ndryshime të tjera legjislative në të gjithë sektorin duke e sjellë kornizën ligjore në standardet evropiane dhe krijimin e institucioneve të reja në përputhje me modelet evropiane, përfshirë këtu dhe një proces rivlerësimi kalimtar të gjyqtarëve dhe prokurorëve.  
· Faza II: Kjo fazë mbulon vitet 2021-2025, konsolidon ndryshimet institucionale, përfshin praktikat moderne evropiane në drejtësinë penale, përmirëson infrastrukturën e sistemit të drejtësisë dhe ofron zgjidhje për IT-në, duke përfshirë këtu zgjidhjet inovative elektronike që mbështesin një rritje thelbësore të efikasitetit dhe transparencës në sektorin e drejtësisë. 
· Faza III: Kjo fazë konsiderohet si faza e fundit e reformave madhore: 4-5 vite pas fazës II, eleminon backlog-un dhe rrit cilësinë e shërbimeve / ofrimit të drejtësisë në të njëjtat nivele si edhe në vendet e BE-së.
Reforma në Drejtësi ka shënuar progres me disa nga arritjet kryesore, që janë: 
· Miratimi i hartës së re gjyqësore me VKM nr. 495, datë 21.07.2022; 
· Miratimi i ndryshimeve kushtetutese për zgjatjen e afatit për funksionimin e organeve të vetingut;
· Emërimi i 22 prokurorëve dhe 23 gjyqtarëve të rinj për vitin 2022, pas diplomimit në Shkollën e Magjistraturës;
· Miratimi i Udhërrëfyesit për zhvillimin e Sistemit të ri të Menaxhimit të Çështjeve nga Qendra e Teknologjisë së Informacionit; 
· Plotësimi i vendeve vakante dhe funksionimi i plotë nga Gjykata Kushtetuese; 
· Drejtoria e Ndihmës Juridike Falas ka tejkaluar targetin e 2022 për ofrimin e ndihmës parësore dhe dytësore juridike falas dhe ka kontribuar në ngritjen e ndërgjegjësimit me anë të fushatave dhe materialeve promovuese të shpërndara fizikisht dhe online;
· Ministria e Drejtësisë koordinoi me sukses punën me 55 institucione dhe përgatititi 23 prezantime gjatë takimeve bilaterale;
· Miratimi i Master Planit të ri të Burgjeve që nxit ngritjen e mëtejshme të kapaciteteve të stafit dhe përmirëson performancën profesionale;
· Rritja e efikasitetit të hetimeve të kryera nga Prokuroria bazuar në numrin e lartë të raportit të personave të dënuar dhe atyre të hetuar;
· Prokuroria e Posaçme Kundër Korrupsionit dhe Krimit të Organizuar ka përforcuar kuadrin rregullator;
· Procesi i rivlerësimit i drejtuar nga Komisioni i Pavarur i Kualifikimit është i mirë organizuar dhe pritet të përfundojnë brenda afatit kushtetues (dhjetor 2024);
· Shkolla e Magjistraturës siguron trajnime cilësore të përshtatura sipas nevojave të pjesëmarrësve duke u bazuar në metodologjinë e re;
· Inspektori i Lartë i Drejtësisë brenda vitit 2023, ka trajtuar të gjitha kërkesat e trashëguara nga institucionet e mëparshme.
“SND 2024- 2030” synon të forcojë dhe të konsolidojë më tej Reformën në drejtësi” duke u mbështetur në objektivat me fokus:

· Konsolidimi i kuadrit ligjor në përputhje me acquis të BE dhe standardet evropiane;
· Finalizimi i procesit të vettingut në përputhje me praktikat më të mira të vendosura nga organet e vettingut;
· Ulja dhe eliminimi i backlog-ut në gjykata;
· Forcimi i mekanizmave të llogaridhënies dhe transparencës për të rritur besimin e publikut në sistemin gjyqësor dhe për të promovuar kulturën e llogaridhënies;
· Ngritja e kapaciteteteve profesionale dhe integritetit të magjistratëve për një drejtësi më cilësore;
· Rritja e cilësisë së shërbimeve të ofruara në përputhje me standartet më të mira evropiane;
· Fuqizimi i edukimit ligjor të publikut dhe rritja e aksesit në sistemin e drejtësisë, me anë të informimit, sensibilizimit, ndërgjegjësimit mbi ligjin dhe sistemin e drejtësisë;
· Ulja e mbipopullimit në burgje;
· Miratimi i Kodit Penal në përputhje me acquis dhe rekomandimet e screening report lidhur me fushën penale dhe kriminalitetin;
· Zbatimi efektiv i hartës së re gjyqësore;
· Ngritja dhe funksionimi i plotë i Sistemit të Integruar të Menaxhimit të Çështjeve (ICMIS);
· Emërimi dhe plotësimi i vakancave të magjistratëve në gjykata dhe në prokurori përmes transferimeve dhe ngritjes në detyrë, me transparencë të plotë;
· Plotësimi i vakancave i inspektorëve të ILD-së, veçanërisht lidhur me inspektorët të profilit magjistrat;
· Zbatimi nga Këshilli i Lartë i Gjyqësorit dhe Këshilli i Lartë i Prokurorisë lidhur me standartet e përdorura nga organet e vettingut lidhur me kontrollin e pasurisë dhe figurës së magjistratëve.

“SND 2024-2030”dhe Plani i Veprimit, si dhe Pasaporta e Treguesve, është përgatitur në përputhje me frymën e parimeve kushtetutese, konventave ndërkombëtare, kornizës ligjore dhe institucionale të parashikuara në Udhërrëfyesin për Shtetin e së Drejtës dhe kuadrit ligjor për sistemin e  drejtësisë, sipas standardeve të kërkuara evropiane. Brenda këtij konteksti, Shqipëria ka zhvilluar një kuadër ligjor dhe nënligjor të përparuar që adreson çështjet e sistemit të drejtësisë duke u bazuar në standardet dhe praktikat më të mira ndërkombëtare. Legjslacioni shqiptar bazohet në parimet e kushtetutshmërisë dhe  ligjshmërisë të sistemit të drejtësisë e cila ka në thelb të saj respektimin dhe zbatimin reformave madhore në drejtësi, në nivelin maksimal të mundshëm. 
“SND 2024-2030” udhëhiqet nga parime të tilla si parimi i kushtetutshmërisë dhe i ligjshmërisë parimi i llogaridhënies, parimi i integritetit dhe transparencës për krijimin e një sistemi gjyqësor të pavarur dhe profesional, parimi i efikasitetit, parimi i pavarësisë, parimi i paanësisë parimi i meritokracisë dhe i zhvillimit të karrierës, parimi i objektivitetit, parimi i proporcionalitetit, parimi i aksesit në gjykata, parimi i aksesit në drejtësi, e drejta për një proces të rregullt ligjor, parimi i barazisë para ligjit, duke respektuar të drejtat dhe liritë themelore të njeriut, parimi i akesit në informacion për sistemin e drejtësisë dhe proceset e integrimit evropian,  parimi i ofrimit të edukimit  ligjor të publikut lidhur me sistemin e drejtësisë dhe proceset e integrimit evropian, parimi i aksesit në institucionet e sistemit të drejtësisë, parimi i bashkëpunimit të institucioneve të sistemit të drejtësisë në kuadër të rritjes së efektivitetit të publikut për ligjin dhe sistemin e drejtësisë.
Ky plan kombëtar veprimi, “SND - 2024-2030”, lidhet në mënyrë të drejtëpërdrejtë me Strategjinë Kombëtare për Zhvillim dhe Integrim Evropian 2022–2030, me Strategjinë Ndërsektoriale të Mbrojtjes së Viktimave të Krimit 2024-2030, Strategjinë Ndërsektoriale të Drejtësisë për të Mitur 2022-2026, lidhet me Strategjinë Kombëtare të Sigurisë 2023-2028, Strategjinë kundër Krimit të Organizuar dhe Krimeve të Rënda 2021–2025 dhe Planin e Veprimit 2023–2025, Strategjinë Ndërsektoriale për Parandalimin e Ekstremizmit të Dhunshëm dhe Luftën Kundër Terrorizmit  2023–2025 dhe të Planeve të Veprimit 2023–2025, Strategjinë Kombëtare të Rinisë dhe Planin e Veprimit 2022 – 2029, Strategjinë Ndërsektoriale për Decentralizimin dhe Qeverisjen Vendore 2023-2030, dhe Planin e saj të Veprimit 2023-2025, Strategjinë Ndërsektoriale për Administratën Publike, Strategjinë Ndërsektoriale kundër Korrupsionit 2024-2030 dhe Plani i Veprimit 2024-2026, Strategjinë Kombëtare për Sigurinë Kibernetike 2020-2025, Strategjinë Kombëtare të Barazisë Gjinore dhe Plani i Veprimit 2021-2030, Strategjinë Kombëtare të Mbrojtjes Sociale 2024–2030 dhe të planit të veprimit në zbatim të saj, Strategjinë për Sigurinë në Komunitet 2021-2026 dhe Planin e Veprimit 2024 – 2026.
Vizioni i “SND 2024-2030”: “Shqipëria konsolidon arritjet e reformës në sistemin e drejtësisë në mënyrë të qëndrueshme dhe të vazhdueshme, me synimin për të rritur më tej efikasitetin e drejtësisë në përputhje me standardet evropiane”.
Misioni i “SND 2024-2030”: Misioni i reformës në drejtësi është të ndërtojë një sistem gjyqësor të fortë, të pavarur dhe efikas, i cili është i përgjegjshëm ndaj nevojave të shoqërisë, i hapur ndaj bashkëpunimit dhe ndërveprimit me aktorët e ndryshëm institucionalë e shoqëror. Kjo reformë synon të rrisë llogaridhënien dhe integritetin në të gjitha nivelet e sistemit, të përmirësojë menaxhimin e të dhënave, të monitorojë vazhdimisht performancën duke garantuar një drejtësi të drejtë dhe të aksesueshme për të gjithë.
Në tërësinë e tij “SND 2024-2030” përbëhet nga pesë qëllime strategjike kryesore, ku zenë vend edhe objektiva specifikë që reflektojnë nevojën për zgjerimin e dimensioneve të reja drejt të cilave duhet të fokusohet vëmendja në konsolidimin e kuadrit ligjor në sektorin e drejtësisë në përputhje me acquis e  BE dhe standardet evropiane duke forcuar më tej parimet e Reformës në Drejtësi. Një vëmendje të shtuar, në këtë strategji, zë vend finalizimi i procesit të vettingut, garantimi i një sistemi të drejtë profesional, plotësimi i vakancave në sistemin e drejtësisë, emërime të magjistratëve të bazuar në meritokraci, rritja e performancës së magjistratëve në gjykata dhe në prokurori. Reforma në Drejtësi, përgjatë viteve 2024- 2030” synon të rrisë cilësinë e shërbimeve të drejtësisë në përputhje me standartet e BE-së. Në funksion të kësaj strategjie synohet zbatimi dhe rivlerësimi peridok i Hartës së Re Gjyqësore. Sfidë mbetet reduktimi i backlogut në gjykata dhe prokurori dhe finalizimi e funksionimi i plotë i programit të digjitalizimit të institucioneve të drejtësisë. 
Në mbështetje të vizionit dhe misionit, janë formuluar qëllimet kryesore strategjike me objektivat dhe masat përkatëse.

II.	VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

“SND 2024- 2030” si një dokument strategjik që parashikon politikat për reformën në drejtësi  në Republikën e Shqipërisë është tërësisht në harmoni dhe në përputhje me objektivat strategjike të Strategjisë Kombëtare për Zhvillim dhe Integrim Europian (SKZHIE III) 2022-2030, i cili është dokumenti kryesor strategjik kombëtar që mbështetet në shtyllën nr. 1 “Demokracia e fuqizimi i institucioneve dhe qeverisjes së mirë” me objektivin specifik “Reformimi i Sistemit të Drejtësisë” dhe është në përmbushje të parashikimeve të Planit Kombëtar të Integrimit Evropian (PKIE) 2024-2026, kapitulli, 23, “Gjyqësori dhe të Drejtat Themelore”.
III.ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

“SND ” është vazhdim i angazhimit të Qeverisë Shqiptare me kohështrirje 2024-2030, i cili targeton  “SND 2024 – 2030” lidhet në mënyrë të drejtëpërdrejtë me Programin Qeverisës 2021 – 2025, kryesisht me prioritetin “Shqipëria e së drejtës”.
Sipas Progres Raportit të Komisionit Evropian për Shqipërinë (2023) - Kapitull 23: Gjyqësori dhe të drejtat themelore, është cilësuar se: “Reforma në drejtësi çoi në një ristrukturim të plotë institucional të gjyqësorit dhe shërbimeve të prokurorisë, përfshirë reformën e Gjykatës Kushtetuese dhe ngritjen e organeve të reja për vetëqeverisjen e gjyqësorit”. Komisioni Evropian vlerëson “Parimet e ndarjes së pushteteve dhe pavarësisë së gjyqësorit, si dhe të pavarësisë buxhetore, të cilat janë të ngulitura në nivelin e Kushtetutës. Reforma në Drejtësi e vitit 2016, forcoi garancitë përkatëse. Në përgjithësi, kuadri ligjor dhe institucional në vend siguron garanci të forta të pavarësisë dhe paanësisë. Reforma në drejtësi forcoi ndarjen midis pushtetit ekzekutiv, legjislativ dhe gjyqësorit. Janë të përcaktuara procedurat e pavarura lidhur me emërimin, promovimin, vlerësimin dhe shkarkimin e gjyqtarëve dhe prokurorëve për të siguruar të drejtën e ankimimeve të vvendimeve përkatëse. Është rritur paga e gjyqtarëve dhe prokurorëve. Lidhur me llogaridhënien, vlerësohet se: “Kuadri ligjor dhe institucional siguron forcimin e llogaridhënies. Rregullat lidhur me përbërjen dhe funksionimin e GJK-së vendosin garanci të kënaqshme të paanshmërisë, pavarësisë dhe profesionalizmit për mbrojtjen e organit nga ndikimi i drejtpërdrejtë ose i tërthortë i legjislativit dhe ekzekutivit. 
Lidhur me cilësinë, vlerësohet se:  “Kuadri ligjor dhe institucional i prezantuar nga reforma në drejtësi e vitit 2016 vendosi baza të mira për cilësinë dhe efikasitetin e sistemit gjyqësor. Vlerësimet e performancës bazohen në kritere objektive të përcaktuara me ligj dhe mund të kundërshtohen para gjykatës. Lidhur me efiçencën, vlerësohet se: “Shqipëria miratoi një Hartë të Re Gjyqësore në korrik 2022, e cila synon të rishpërndajë ngarkesën e punës midis gjyqtarëve dhe prokurorëve në mënyrë të drejtë duke rialokuar gjykatat në funksion të diferencave të grumbulluara. Sa i përket zbatimit, janë bërë disa përpjekje për të avancuar efikasitetin në të gjithë gjyqësorin. Në konkluzione, Komisioni Evropian vlerëson: “Shqipëria është e përgatitur në mënyrë të moderuar lidhur me funksionimin e gjyqësorit. Kuadri legjislativ dhe institucional i Shqipërisë ka një nivel të lartë përputhshmërie me acquis të BE-së dhe standardet evropiane”. 
“SND 2024-2030 dhe Plani i Veprimit”, përputhet plotësisht me Udhërrëfyesin për Shtetin e së Drejtës- Kapitulli 23 – Gjyqësori dhe të Drejtat Themelore, i cili udhëhiqet nga tre fushat bazë si: (i) Reforma në Drejtësi; (ii) Lufta kundër korrupsionit; (iii) Të drejtat themelore. Ky dokument me karakter orientues përcakton fushat dhe objektivat e Reformës në Drejtësi, masat strategjike dhe legjislative, kornizën institucionale, kapacitetet dhe performancën për secilin nga institucionet e qeverisjes së sistemit të drejtësisë të cilat duhet të jetësohen në Strategjinë Ndërsektoriale të Drejtësisë 2024-2030. Reforma në Drejtësi, vendos objektiva vizionar në kuadër të konsolidimit të arritjeve të mëtejshme të reformës në drejtësi, duke filluar nga finalizimi i procesit të rivlerësimit nga organet e vittingut brenda afateve kushtetuese te garantimi i qëndrueshmërisë së procesit të rivlerësimit të magjistratit gjatë gjithë statusit të tij. Në nivel ndërinstitucional, duhet të forcohen kapacitetet e organeve të qeverisjes së sistemit të drejtësisë, të thellohet bashkëpunimi e koordinimi ndërinstitucional, të përmirësohet komunikimi publik në kuadër të reformës në drejtësi.  Parimet bazë lidhur me të cilat udhëhiqet Reforma në Drejtësi, janë pavarësia dhe paanshmëria, llogaridhënia, cilësia e drejtësisë, efikasiteti, integriteti, profesionalizimi.
SND 2024-2030, Plani i saj i Veprimit adreson rekomandimet e Raport Progresit të Komisionit Evropian për Shqipërinë për vitin 2023 Kapitulli 23: Gjyqësori dhe të drejtat themelore/ Nënkapitulli: Të drejtat themelore. Gjithashtu SND 2024-2030, do të mundësojë përmbushjen e detyrimeve në kuadër të procesit të anëtarësimit të shtetit tonë në BE. Në këtë kuadër, “SND 2024-2030” synon zgjerimin, thellimin dhe shtimin e masave të parashikuara dhe të pazbatuara plotësisht, apo edhe të zbatuara por që kërkojnë mbështetje për qendrueshmëri afatgjatë, sipas qëllimeve strategjike të përcaktuara që në (SND-2021-2025). 
Përparësitë kryesore që janë përkthyer në tregues të impaktit dhe rezultateve në “SND 2024-2030” janë:
· Deri në fund të vitit 2030 janë zbatuar 100% e rekomandimeve të raporteve analitike të institucioneve mbi problematikat e zbatimit të ligjeve të reformës në drejtësi.
· Deri në fund të vitit 2030 ligji vendas është përafruar të paktën "pjesërisht" me 40 akte ligjore te BE-se.
· Pas përfundimit të mandatit të Insitucionit të Komisionerëve Publike, SPAK mban të njëjtin standard në lidhje me përqindjen e ankimeve të paraqitura pranë KPA, për çështje të papërfunduara (12-22% të vendimeve të KPK).
· Garantohet një dënueshmëri e lartë e subjekteve të vetingut të akuzuar për korrupsion, nga gjykatat e posaçme (90%).
· Deri në 2030 anëtarët dhe stafi administrativ i KLGJ dhe KLP janë trajnuar për çështje që lidhen me detyrat e tyre funksionale.
· Gjatë kohëzgjatjes të SND 2024-2030 garantohen të paktën 2 takime të përbashkëta të bashkëpunimit dhe koordinimit ndërinstitucional ne vit.
· Deri në fund të vitit 2030 KLGJ dhe KLP arrijnë të zbatojnë 100% të planeve vjetore përkatëse të vlerësimit të rregullt etik dhe profesional të gjyqtareve dhe prokurorëve.
· Deri në fund të vitit 2030, 80% e magjistratëve (gjyqtarë dhe prokurorë) janë vlerësuar me të paktën një vlerësim të plotë etik dhe professional.
· Deri në fund të vitit 2030 garantohet përdorimi i sistemit elektronik në hedhjen e shortit për plotësimin e trupit gjykues. Shorti manual përdoret vetëm në raste perjashtimore.
· Deri në fund të vitit 2030 magjistratët dhe anëtarët e institucioneve janë trajnuar rregullisht mbi tematika lidhur me rastet e ndërhyrjeve të brendshme dhe të jashtme.
· ILDKPI garanton efikasitetin e mekanizmave të kontrollit dhe të masave kundra shkeljeve në lidhje me deklarimin e pasurisë për subjektet që i nënshtrohen këtij detyrimi dhe kontribuon në ndërgjegjësimin e subjekteve, i reflektuar në një trend konstant ose në ulje të numrit të masave administrative ndaj subjekteve te kontrollit.
· Deri në fund të vitit 2030 ILD zbaton 100% të planeve vjetore të inspektimeve pranë gjykatave dhe prokurorive.
· Deri në fund të vitit 2030 garantohet konfirmimi nga Këshillat (KLGJ, KLP) i një përqindjeje të larte të kerkesave të ILD për aplikimin e një mase disiplinore.
· Deri në fund të vitit 2030 shërbimi përmbarimor do të ekzekutojë 30% dosje me shume se dosjet e ekzekutuara ne 2024.
· Gjatë periudhës së SND 2024-2030 regjistrohet një përmirësim progresiv i DT (Disposition Time) për gjykatat sipas shkallëve dhe llojit të çështjeve (civile, penale, administrative).
· Deri në fund të vitit 2027 garantohet plotësimi progresiv i vakancave  (70% të organikës së gjykatave të shkallës së parë të juridiksionit të përgjithshem; 80% të gjykatave të apelit të juridiskionit të përgjithshëm;  90% e stafit jo-magjistrat në të gjitha shkallët e gjykatave) dhe në vitet në vijim sigurohet mbajta ose rritja e standardit.
· Deri në fund të vitit 2026 garantohet reduktimi progresiv i çështjeve të mbartura (30% për çështjet civile dhe tregtare të gjykatës së shkallës së parë juridiksioni i përgjithshëm;   20% për çështjet penale; 25% për çështjet e  gjykatës së apelit; 35% për çështjet e gjykates administrative brenda) dhe në vitet në vijim sigurohet mbajta ose rritja e standardit.
· Deri në fund të vitit 2030 garantohet ulja progresive e ngarkesës për prokuror e cila  pritet të ndikojë pozitivisht në eficencën e punës së prokurorisë, si dhe  në cilësinë e  hetimeve penale.
· Deri në fund të vitit 2030, sistemi gjyqësor do të forcojë efektivitetin e trajtimit të sekuestrimeve dhe konfiskimeve në proceset penale lidhur me luftën kundër krimit të organizuar dhe korrupsionit, duke rritur progresivisht numrin e tyre.
· Deri në fund të vitit 2030, krahasuar me vitin 2024, 30% me shume e çështjeve të referuara nga gjykatat, do të zgjidhen me ndërmjetesim, duke forcuar kështu efikasitetin dhe efektivitetin e sistemit të ndërmjetësimit në trajtimin e çështjeve gjyqësore.
· Deri në fund të vitit 2030, krahasuar me vitin 2024, do të zgjidhen me ndërmjetësim 30% më shumë e çështjeve të filluara me ndërmjetesim.
· Deri në fund të vitit 2027 ka përfunduar zhvillimi i softëare-it për sistemin e ri të integruar të menaxhimit të çështjeve gjyqësore (ICMS), dhe deri në fund të vitit 2029 garantohet implementimi i plotë me të gjitha funksionalitetet i ICMS.
· Deri në fund të vitit 2030 pritet të ketë rritje progresive të numrit të të burgosurve të përfshirë në aktivitetet rehabilituese kundrejt numrit total të personave që vuajnë dënimin, duke forcuar kështu rehabilitimin e tyre dhe integrimin e mëvonshëm në shoqëri.
· Deri në fund të vitit 2030 do të ketë përmirësim progresiv të situatës së mbipopullimit në burgje si rrjedhojë e adresimit të sfidave në sistemin e drejtësisë dhe politikave efektive të paraburgimit.
· Deri në fund të vitit 2030 do të reduktohet progresivisht kohëzgjatja mesatare e dhenies së ndihmës juridike parësore falas duke garantuar në këtë mënyrë moszvarritjen e procedurave, dhe akses efektiv në drejtësi për qytetarët.  
· Deri në fund të vitit 2030 garantohet përputhshmëri sa më e plotë midis buxhetit të kërkuar nga institucionet dhe atij të miratuar nga Kuvendi, me qëllim sigurimin e burimeve financiare, njerëzore dhe infrastrukturore të mjaftueshme për mirë-funksionimin e sistemit të drejtësisë.
· Deri në fund të vitit 2030 ka rritje progresive të përmbushjes së pritshmërive të përdoruesve të gjykatave në lidhje me funksionimin e gjykatave dhe prokurorive, aksesin në drejtësi dhe besimin në institucione, i evidentuar nga anketime periodike.
· Deri në fund të vitit 2030 ka rritje progresive të pjesëmarrjes së magjistratëve në programet e trajnimit të vazhdueshëm pranë Shkollës së Magjistraturës, që evidenton   përmirësimin e trajnimit gjyqësor dhe kurrikulave të trajnimit si edhe rritjen e profesionalizmit te magjistrateve.
· Deri në fund të vitit 2030 ka rritje të interesit dhe përgatitjes së kandidatëve për të hyrë në SHM, e evidentuar me rritjen progresive te raportit midis numrit te konkurrentëve që kanë marrë pjesë në provim në krahasim me kuotën e përcaktuar nga SHM-ja.
· Deri në fund të vitit 2030, 100% e arkivave të gjykatave janë digjitalizuar, për të garantuar modernizimin e sistemit gjyqësor, për të lehtësuar aksesin në dokumente dhe për të përmirësuar eficiencën në menaxhimin e çështjeve.
· Deri në fund të vitit 2030 ka rritje progresive të numrit të sesioneve informuese të mbajtura mbi sistemin e drejtësisë nga institucionet e Drejtësisë, për të përforcuar informimin, edukimin dhe ndërgjegjësimin publik mbi sistemin e drejtësisë përmes përdorimit të mjeteve dhe metodave inovative të komunikimit.
· Deri në fund të vitit 2030 ka rritje progresive të numrit të fushatave mediatike mbi kuadrin ligjor dhe sistemin e drejtësisë, për të rritur aksesin e qytetarëve në informacionin në këto fusha.
· Deri në fund të vitit 2030 ka rritje progresive të edukimit ligjor të publikut përmes sesioneve të informimit mbi njohuritë dhe kuptueshmërinë e proceseve të integrimit evropian. 
· Deri në fund të vitit 2030 ka rritje progresive të numrit të nxënësve të informuar mbi njohuritë dhe kuptueshmërinë e proceseve te integrimit ne BE.

IV.VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektakti propozohet në mbështetje të nenit 100 të Kushtetutës së Republikës së Shqipërisë, e ndryshuar”.
V.VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKTET NORMATIVE)

Strategjia Ndërsektoriale e Drejtësisë 2024-2030 dhe Plani i saj i Veprimit adreson rekomandimet e Raport Progresit të Komisionit Evropian për Shqipërinë për vitin 2023  Kapitulli 23: Gjyqësori dhe të drejtat themelore/ Nënkapitulli: Të drejtat themelore. SND 2024 – 2030 lidhet me Planin Kombëtar për Integrimin Evropian 2024–2026 (PKIE), lidhur me angazhimet në kuadër të Udhërrëfyesit për grupkapitullin 1 “Themelorët” (“Shteti i së Drejtës)”. Plani Kombëtar për Integrimin Evropian (PKIE) 2024–2026 përfshin masa ligjore, masa institucionale, administrative, masa zbatuese që parashikohen të shtrihen deri në vitin 2026, me objektiva të synuara që lidhen me përafrimin gradual të legjislacionit shqiptar me acquis e BE-së, dhe forcimin e kapaciteteve dhe zbatimin e tij. 

SND 2024-2030 lidhet me Marrëveshjen e Stabilizim Asociimit (MSA në vijim) e miratuar me ligjin nr.9590, datë 27.07.2006 “Për ratifikimin e MSA ndërmjet Republikës së Shqipërisë dhe Komuniteteve Evropiane dhe shteteve të tyre anëtare”. Përkatësisht me nenin 2  të MSA-së “Respekti për parimet demokratike  dhe  të  drejtat  e  njeriut”, me nenin 70 përafrimi i legjislacionit të brendshëm me acquis dhe standardet e Bashkimit Evropian, me nenin 78 “Fuqizimi i institucioneve dhe shtetit të së drejtës” të MSA-së, “edhe me nenin 88 “Bashkëpunimi statistikor” të MSA-së.
SND 2024-2030 lidhet me përmbushjen e Objektivave të Zhvillimit të Qëndrueshëm 2030 (OZHQ) dhe Agjendën 2030, konkretisht me Objektivin 16 të Zhvillimit të Qëndrueshëm (OZHQ, “Promovimi i shoqërive paqësore dhe përfshirëse për zhvillim të qëndrueshëm, ofrim i aksesit në drejtësi për të gjithë dhe ndërtimi i institucioneve efektive, llogaridhënëse dhe gjithëpërfshirëse në të gjitha nivelet”.  SND 2024-2030, lidhet me nënobjektivin 16.3: Promovimi i shtetit të së drejtës në nivelin kombëtar dhe ndërkombëtar dhe sigurimi i aksesit të barabartë në drejtësi për të gjithë. Gjithashtu, SND 2024-2030, lidhet me nënobjektivin 16.6 Zhvillimi i institucioneve efektive, llogaridhënëse dhe transparente në të gjitha nivelet, me nënobjektivin 16.7: “Sigurimi i vendimmarrjes reaguese, përfshirëse, pjesëmarrëse dhe përfaqësuese në të gjitha nivelet” nënobjektivin 16.10: Sigurimi i aksesit të publikut në informacion dhe mbrojtja e lirive themelore, në përputhje me legjislacionin kombëtar dhe marrëveshjet ndërkombëtare.
VI.PËRMBLEDHJE SHPJEGUESE E PËRMBAJTJES SË PROJEKTAKTIT

Strategjia ka pesë qëllime strategjike, të cilat janë: 

Qëllimi Politik 1: Konsolidimi dhe qëndrueshmëria e arritjeve të reformës në drejtësi në përputhje me standartet Evropiane. 
Qëllimi i parë i politikës synon përfundimin, brenda afateve kushtetuese të procesit të rivlerësimit kalimtar të të gjithë subjekteve të këtij procesi, duke ruajtur dhe konsoliduar  praktikat më të mira të krijuara deri më tani, si rezultat i reformës në Drejtësi. Institucionet duhet të konsolidojnë kuadrin ligjor dhe institucional në përputhje me standartet më të mira të BE-së. Si rrjedhojë, kuadri strategjik dhe rregullativ i përmirësuar përfshin Kodin Penal, Kodin e Procedurës Penale, Kodin Civil, Kodin e Procedurës Civile, Kodin Familjar, Kodin e Procedurave Administratrive si dhe ligje të tjera më rëndësi. Konsolidimi synon të forcojë edhe më tej pavarësinë, integritetin dhe efikasitetin e sistemit të drejtësisë. Në të njëjtën kohë, vijimi i arritjeve të mëtejshme të reformës në drejtësi synon zhvillimin e kapaciteteteve profesionale dhe efikasitetin e institucioneve të qeverisjes së sistemit të drejtësisë. 
Reforma në Drejtësi duhet të zbatohet në mënyrë koherente dhe të jetë e harmonizuar në të gjitha nivelet e qeverisjes së drejtësisë me qëllim forcimin e bashkëpunimit ndërinstitucional dhe përmirësimin e komunikimit publik. Nga ana tjetër, përmirësimi i komunikimit publik, duhet të rrisë transparencën dhe besimin e publikut në reformën e drejtësisë.
Qëllimi Politik 2 - Forcimi i pavarësisë, paanshmërisë dhe llogaridhënies në sistemin e drejtësisë.
Qëllimi i dytë i politikës synon të forcojë pavarësinë, paanshmërinë dhe llogaridhënien në sistemin e drejtësisë, me qëllim për të garantuar parimin kushtetues të ndarjes dhe balancimit të pushteteve duke eliminuar ndikimet e jashtme. Për këtë arsye, kuadri strategjik, synon të përmirësojë kornizën ligjore dhe institucionale që garanton autonominë e organeve të të qeverisjes së sistemit të drejtësisë dhe forcon mekanizmat e llogaridhënies, që kushdo që shkel mbi ligjin, pavarësinë dhe paanshmërinë, të mbajë përgjegjësi ligjore. Forcimi i transparencës në proceset gjyqësore, në mënyrë që drejtësia të perceptohet si e drejtë nga publiku, është vlerësuar si e rëndësishme në këtë strategji. Në drejtim të këtij qëllimi politik synohet parandalimi i korrupsionit brenda sistemit të drejtësisë dhe përmirësimi i proceseve të rekrutimit dhe promovimit të gjyqtarëve dhe prokurorëve, bazuar në meritokraci dhe kritere objektive. Sistemi i drejtësisë duhet të jetë në përputhje me standardet dhe praktikat më të mira ndërkombëtare.
Qellimi Politik 3 -Rritja e efikasitetit të institucioneve në sistemin e drejtësisë.
Qëllimi i tretë i politikës synon të rrisë efikasitetin e institucioneve të qeverisjes së sitemit të drejtësisë, duke përmirësuar kapacitetet e Këshillit të Lartë Gjyqësor, Gjykatës së Lartë dhe të gjykatave. Si rrjedhojë, efikasiteti, pritet të ndikojë ndjeshëm edhe në përmirësimin e kapaciteteve të Prokurorisë së Përgjithshme, Këshillit të Lartë të Prokurorisë dhe në prokurori. Gjithashtu, pritet që përmirësim të kapaciteteve të ndodhin edhe në Prokurorinë e Posaçme dhe Byronë Kombëtare të Hetimit, për të siguruar hetime dhe procedime penale, në përputhje me standardet më të larta ndërkombëtare. Një vëmendje e shtuar në këtë strategji, është promovimi i mekanizmave alternativë të zgjidhjes së mosmarrëveshjeve për një zgjidhje efikase dhe të shpejtë. Ndërsa në sistemin e drejtësisë, synohet përmirësimi i kapaciteteve të Ministrisë së Drejtësisë dhe institucioneve të varësisë, në mënyrë të tillë që aksesi në drejtësi, apo i gjithë sistemi i drejtësisë të jetë i aksesueshëm, i efektshëm në ofrimin e shërbimeve të tij ndaj të gjithë qytetarëve. Një mjet thelbësor, që ndikon në rritjen e efikasitetit në gjykata dhe në prokurori, është përdorimi i teknologjisë së informacionit dhe komunikimit. Prandaj, investimi në kapacitete dhe në teknologji të e reja, si dhe implementimi i mjeteve të teknologjisë, pritet të përmirësojnë ndjeshëm sistemin e drejtësisë, që ai të jetë efikas, transparent, i aksesueshëm, i efektshëm për shoqërinë. 


Qëllimi Politik 4: Forcimi i cilësisë së drejtësisë.

Qëllimi i katërt i politikës synon forcimin e cilësisë së drejtësisë duke siguruar burimet njerëzore, financiare e infrastrukturore për funksionimin efektiv të sistemit të drejtësisë. Përmes këtij qëllimi politik synohet përmirësimi i performancës së magjistratëve në gjykata dhe prokurori. Në kuadër të forcimit të kapaciteteve të Shkollës së Magjistraturës është vlerësuar e nevojshme që të përmirësohen trajnimet dhe kurrikulat e trajnimit gjyqësor. Sigurimi i aksesit të publikut në vendimet e gjykatave është një tjetër aspekt që duhet adresuar në këtë strategji. Për këtë arsye, duhet garantuar qëndrueshmëria e praktikave gjyqësore dhe të përmirësohet cilësia e arsyetimit të vendimeve, me qëllim rritjen e besueshmërisë dhe transparencës në sistemin e drejtësisë. 

Qëllimi Politik 5: Drejtësi më e afërt me qytetarët.
Qëllimi i pestë i politikës forcon parimet e shtetit të së drejtës dhe synon qasjen e publikut të gjerë në drejtësi dhe ofrimin e shërbimeve cilësore në sistemin e drejtësisë në përputhje me nivelin dhe standartet më të mira evropiane. Drejtësi sa më e afërt me qytetarët, garanton aksesin e individit në drejtësi,  aksesin e individit në gjykata, aksesin e individit në informacion për sistemin e drejtësisë dhe Reformën në Drejtësi, si dhe aksesin e tij, në institucionet e sistemit të drejtësisë. Të gjithë qytetarët janë të barabartë para ligjit dhe gëzojnë të drejtën e ushtrimit të mjeteve ligjore gjatë një procesi të rregullt ligjor. Në këtë strategji, ky qëllim politike siguron trasparencë lidhur me veprimtarinë institucionale të organeve të drejtësisë për sistemin e drejtësisë. Drejtësi e afërt me qytetarët, synon qasjen e publikut të gjerë në Reformën në Drejtësi, përgjatë viteve 2030 dhe garanton aksesin e publikut në informacion për sistemin e drejtësisë dhe në proceset e integrimit evropian. Për arritjen e këtij qëllimi, synohet forcimi i bashkëpunimit të institucioneve të sistemit të drejtësisë në kuadër të rritjes së efektivitetit të publikut për ligjin dhe sistemin e drejtësisë. 
Arritja e këtyre qëllimeve kërkon përpjekje të gjithanshme nga të gjitha ministritë, institucionet në nivel qëndror e varësi, institucionet e pavaruara, të krijuara me kushtetutë ose me ligj, organizatat e shoqërisë civile dhe partnerët ndërkombëtarë, profesionistë të botës akademikë, media dhe publiku.  
Masat dhe ndërhyrjet që propozohen kanë karakter ligjor, institucional por edhe karakter specifik që adresojnë ndërnarrjen e reformave madhore në kuadër Strategjisë Ndërsektoriale të Drejtësisë 2024-2030. Bashkëpunimi me organizatat e shoqërisë civile dhe grupet e interesit, kanë gjithashtu rëndësi themelore, pasi ato ndikojnë ndjeshëm për zhvillimin e standarteve rreth procesit të  reformave madhore të drejtësisë. Gjithashtu ato duhet të luajnë një rol të rëndesishëm edhe në monitorimin e zbatimit të këtij Plani Veprimi.
VII. INSTITUCIONET DHE ORGANET QË NGARKOHEN PËR ZBATIMIN E AKTIT
Ngarkohen për zbatimin e këtij projektakti sipas fushave të politikave të përfshira në SND 2024-2030, ku përcaktohen qartë institucionet e pavarura, ministritë e linjës dhe institucionet në varësi të tyre dhe institucionet e pavarura të qeverisjes së sistemit të drejtësisë që janë përgjegjëse për zbatimin e tij:

Konkretisht nga institucionet e pavarura janë:
· Kuvendi i Republikës së Shqipërisë;
· Gjykata Kushtetuese; 
· Gjykata e Lartë;
· Këshilli i Lartë Gjyqësor;
· Këshilli i Lartë i Prokurorisë;
· Prokuroria e Përgjithshme;
· Inspektori i Lartë i Drejtësisë;
· Këshilli i Emërimeve në Drejtësi;
· Komisioni i Pavarur i Kualifikimit; 
· Kolegji i Posaçëm i Apelimit;
· Institucioni i Komisionerëve Publikë (Komisioneri Publik);
· Shkolla e Magjistraturës;
· Byroja Kombëtare e Hetimit;
· Prokuroria e Posaçme;
· Gjykata e Posaçme e Shkallës së Parë kundër Korrupsionit dhe Krimit të Organizuar;
· Inspektorati i Lartë i Deklarimit dhe Kontrollit të Pasurive dhe Konfliktit të Interesave (ILDKPKI);
· Avokatura e Shtetit;
· Avokati i Popullit;
· Autoriteti Audioviziv i Medias;
· Komisioneri për të Drejtën e Informimit dhe Mbrojtjen e të Dhënave Personale.

Nga ministritë dhe institucionet e tyre janë: Ministria e Drejtësisë, Ministria e Financave, Ministria e Brendshme, Ministria e Shëndetësisë dhe Mbrojtes Sociale, Ministria e Arsimit dhe Sportit, Ministri i Shtetit për Administratën Publike dhe Antikorrupsionin, Departamenti i Administratës Publike, Shkolla Shqiptare e Administratës Publike.

Për institucionet e varësisë të Ministrisë së Drejtësisë janë: Drejtoria e Përgjithshme e Burgjeve, Drejtoria e Përgjithshme e Shërbimit të Provës, Drejtoria e Përgjithshme e Përmbarimit Gjyqësor Shtetëror, Drejtoria e Ndihmës Juridike Falas, Arkiva Shtetërore e Sistemit Gjyqësor. 

Institucione të tjera të ngarkuara janë: Agjencia Shtetërore të Programimit Strategjik dhe Koordinimit të Ndihmës, Agjencia për Mbështetjen e Shoqërisë Civile, Agjencia Kombëtare e Shoqërisë së Informacionit, Instituti i Statistikave dhe Qendra e Teknologjisë dhe Informacionit.

Persona të tjerë publik janë: Dhoma e Avokatisë së Shqipërisë, Dhoma Kombëtare e Ndërmjetësve, Dhoma Kombëtare e Noterisë. 
 
Ministria e Drejtësisë, sipas ligjit nr.8678, datë 14.5.2001 “Për organizimin dhe funksionimin e Ministrisë së Drejtësisë” i ndryshuar ka në kompetencë hartimin ndjekjen e politikave që lidhen me sistemin e drejtësisë e të përgjigjet për realizimin e politikës së përgjithshme shtetërore në fushën e drejtësisë.  Në këtë kontekst, në Ministrinë e Drejtësisë, struktura përgjegjëse për hartimin dhe ndjekjen e politikave për sistemin e drejtësisë, është Drejtoria e Politikave dhe Strategjive në Fushën e Drejtësisë.  
Urdhri nr. 90 datë 1.8.2023 i Kryeministrit “Për marrjen e masave për zbatimin e qasjes së gjerë sektoriale/ndërsektoriale, si dhe ngritjen dhe riorganizimin e mekanizmit sektorial/ndërsektorial të integruar”, parashikon se mekanizmi i menaxhimit sektorial/ndërsektorial të integruar vepron me anë të: 
(i) Grupeve të Menaxhimit të Integruar të Politikave (në vijim GMIP) për bashkëveprimin në nivel drejtues për qasjen e integruar sektoriale/ndërsektoriale në fushat prioritare“Demokracia, sundimi i ligjit dhe qeverisja e mirë”

(ii) Ekipeve Tematike, që drejtohen nga Zëvendësministri i cili mbulon fushën përkatëse të përgjegjësisë në kuadër të bashkëveprimit në nivel sektorial dhe me partnerët për zhvillim për reformat dhe bashkërendimin ndërinstitucional brenda sektorëve specifikë të fushës prioritare përkatëse. 
[bookmark: _Hlk143099035]Në mbledhjet e GMIP dhe të ekipit tematik lidhur me Reformën në Drejtëisë, në varësi të tematikës së diskutimit, ftohen të marrin pjesë përfaqësues nga partnerët e zhvillimit, institucionet dhe organizatat ndërkombëtare të pranishme në Shqipëri. Në këto mbledhje mund të ftohen të marrin pjesë edhe përfaqësues nga institucionet e pavarura të qeverisjes së sistemit të drejtësisë, akademia, shoqëria civile dhe organizatat e tjera në vend. GMIP siguron udhëheqjen për ndjekjen e zbatimit të bashkërenduar të politikave prioritare dhe reformave, përmes raportimit dhe monitorimit për synimet dhe objektivat e lidhura me Strategjinë Ndërsektoriale të Drejtësisë dhe detyrimet në kuadër të integrimit evropian. GMIP dhe ekipi tematik do të sigurojnë shqyrtimin, diskutimin, konsultimin dhe miratimin paraprak të “SND 2024-20230”.

Mekanizmi i menaxhimit sektorial/ndërsektorial të integruar për zbatimin e qasjes së gjerë sektoriale/ndërsektoriale të përdorë instrumentet e menaxhimit të politikave dhe financave publike, si dhe të bashkërendimit të ndihmës së huaj. Aktiviteti i GMIP-së do të jetë pjesë përbërëse e sistemit IPSIS. Institucionet e pavarura të qeverisjes së sistemit të drejtësisë dhe institucionet shtetërore në nivel qendror dhe institucionet e varësisë së Ministrisë Drejtësisë, bashkëpunojnë me Ministrinë e Drejtësisë që mbulon çështjet lidhur me konsolidimin e arritjeve të mëtejshme të reformave madhore në drejtësi, në përputhje me standartet më të mira evropiane,  si dhe ndjekjen dhe realizimin objektivave specifikë, masave dhe aktiviteteve strategjikë në kuadër të  Strategjisë Ndërsektoriale të Drejtësisë dhe Planit të Veprimit 2024-2030.
VIII.	MINISTRITË, INSTITUCIONET DHE SUBJEKTET E TJERA QË KANË KONTRIBUAR NË HARTIMIN E PROJEKTAKTIT

Projektakti është hartuar nga Ministria e Drejtësisë. Draft SND 2024-2030 është hartuar dhe koordinuar nga Ministria e Drejtësisë me kontributin e Grupit Ndërinstitucional të Punës të ngritur me urdhrin nr.20, datë 31.1.2024 të Kryeministrit “Për hartimin e Strategjisë të Drejtësisë 2024-2030, të Planit të Veprimit dhe të Pasaportës së Treguesve” dhe me mbështetjen dhe ekspertizën e JustAL-it, dhe  prezencës së OSCE në Shqipëri, përmes një grupi ekspertësh të cilët lehtësuan punën e GNP në përgatitjen e këtij dokumenti strategjik, që nga momenti i hartimit deri përgatitja e pasaportës së treguesve. Kontribute kanë dhënë gjatë procesit të konsultimit dhe aktorë të tjerë në nivel qendror dhe institucione të varësisë të Ministrisë së Drejtësisë, organizatat kombëtare të shoqërisë civile dhe ato ndërkombëtare si dhe organet e pavarura të qeverisjes së sistemit të drejtësisë, si Këshilli i Lartë i Gjyqësorit, Këshilli i Lartë i Prokurorisë, Prokuroria e Përgjithshme, Inspektori i Lartë i Drejtësisë, Gjykata e Lartë, Komisioni i Pavarur i Kualifikimiy, Kolegji i Posaçëm i Apelimit, Shkolla e Magjistraturës, ILDKPI-ja,  Drejtoria e Ndihmës Juridike Falas, Drejtoria e Përgjithshme e Burgjeve, Drejtoria e Përgjithshme e Shërbimit të Provës, Drejtoria e Përgjithshme e Përmbarimit, Dhoma Kombëtare e Ndërmjetësve, Prokuroria e Posaçme, Byroja Kombëtare e Hetimit, GJKKO, Qendra e Teknologjisë së Informacionit.

Janë zhvilluar gjithsej 7 takime:
	Data  
	Takimet e organizuara

	25.02.2024
	Takim konsultativ lidhur me institucionet ligjzbatuese, për prezantimin e draft Raportit Vjetor të Monitorimit të Strategjisë Ndërsektoriale të Drejtësisë, për periudhën janar-dhjetor, i cili  u publikua në faqen zyrtare të Ministrisë së Drejtësisë.


	 27.03.2024
	Takim i parë konsultativ në kuadër të Strategjisë Ndërsektoriale të Drejtësisë 2024-2030 dhe prezantimi i Udhërrëfyesit për Shtetin e së Drejtës. Në këtë takim morën pjesë: Drejtuesi i Integrimit Evropian, institucionet e pavarura të drejtësisë, trupa diplomatike dhe institucionet e tjera.

	28.05.2024
	Takim konsultativ në kuadër të Strategjisë Ndërsektoriale të Drejtësisë 2024-2030, ku u diskutuan masat, aktivitetet, treguesit. Në këtë takim, morën pjesë Këshilli i Lartë i Gjyqësorit, Këshilli i Lartë i Prokurorisë, Inspektori i Lartë i Drejtësisë, Shkolla e Magjistraturës, Qendra e Teknologjisë së Informacionit.

	04.06.2024
	Takim konsultativ në kuadër të Strategjisë Ndërsektoriale të Drejtësisë 2024-2030 ku u diskutuan masat, aktivitetet, treguesit dhe afatet. Në këtë takim morën pjesë: përfaqësues nga Prokuroria e Përgjithshme, Prokuroria e Posaçme, GJKKO, BKH dhe ILDKPI.


	06.06.2024
	Takim konsultativ në kuadër të Strategjisë Ndërsektoriale të Drejtësisë 2024-2030  ku u diskutuan masat, aktivitetet, treguesit dhe afatet. Në këtë takim morën pjesë: përfaqësues nga Drejtoria e Përgjithshme e Burgjeve, Drejtoria e Përgjithshme e Shërbimit të Provës, Dhoma Kombëtare e Ndërmjetësve, Drejtoria e Ndihmës Jurdike Falas dhe Drejtoria e Përgjithshme e Përmbarimit. 

	24.06.2024
	Takim konsultativ në kuadër të Strategjisë Ndërsektoriale të Drejtësisë 2024-2030  ku u diskutua lidhur me sfidat dhe përmbushjen e objektivave të Udhërrëfyesit për Shtetin e së Drejtës. Në këtë takim morën pjesë:  përfaqësues nga Gjykata e Lartë, Gjykata Kushtetuese dhe Komisioni i Pavarur i Kualifikimit. 


	27.06.2024
	Takim konsultativ në kuadër të Strategjisë Ndërsektoriale të Drejtësisë 2024-2030  ku u diskutua lidhur me masat dhe aktivitetet dhe afatet kohore. Në këtë takim morën pjesë:  përfaqësues nga Kolegji i Posaçëm i Apelimit.



Ky projekt akt i  dërgohet  për mendim: Kryeministrisë, Kuvendit të Republikës së Shqipërisë, Ministrisë së Financave, Ministrisë së Brendshme, Ministrisë së Shëndetësisë dhe Mbrojtes Sociale, Ministrisë së Arsimit dhe Sportit, Ministrit të Shtetit për Administratën Publike dhe Antikorrupsionin, Agjencisë Shtetërore të Programimit Strategjik dhe Koordinimit të Ndihmës, Drejtorisë së Përgjithshme të Burgjeve, Drejtorisë së Përgjithshme të Shërbimit të Provës, Drejtorisë së Përgjithshme të Përmbarimit Gjyqësor Shtetëror, Drejtorisë së Ndihmës Juridike Falas, Arkivës Shtetërore të Sistemit Gjyqësor, Departamentit të Administratës Publike, Shkollës Shqiptare të Administratës Publike, Agjencisë për Mbështetjen e Shoqërisë Civile, Dhomës së Avokatisë së Shqipërisë, Dhomës Kombëtare të Ndërmjetësve dhe Dhomës Kombëtare të Noterisë, Gjykatës Kushtetuese, Gjykatës së Lartë, Këshillit të Lartë Gjyqësor, Këshillit të Lartë të Prokurorisë, Inspektorit të Lartë të Drejtësisë, Këshillit të Emërimeve në Drejtësi, Komisionit të Pavarur të Kualifikimit, Kolegjit të Posaçëm të Apelimit, Institucionit të Komisionerëve Publikë (Komisioneri Publik), Shkollës së Magjistraturës, Prokurorisë së Përgjithshme, Byrosë Kombëtare të Hetimit, Prokurorisë së Posaçme, Gjykatës së Posaçme të Shkallës së Parë kundër Korrupsionit dhe Krimit të Organizuar, Inspektoratit të Lartë të Deklarimit dhe Kontrollit të Pasurive dhe Konfliktit të Interesave (ILDKPKI), Avokaturës së Shtetit, Avokatit të Popullit, Autoritetit Audioviziv të Medias, Komisionerit për të Drejtën e Informimit dhe Mbrojtjen e të Dhënave Personale, INSTAT-it, Agjencisë Kombëtare të Shoqërisë dhe Informacionit dhe Qendrës së Teknologjisë së Informacionit.

IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE
[bookmark: _Hlk89013352][bookmark: _Hlk144064402]Në këtë kapitull të strategjisë paraqitet shpërndarja e kostove treguese dhe burimet financiare për financimin e aktiviteteve të Planit të veprimit për zbatimin e Strategjisë Kombëtare të Drejtësisë 2024-2030. Kostimi i Strategjisë u realizua mbështetur në metodologjinë dhe praktikën e planifikimit buxhetor, ndërsa vlerësimi i kostove indikative është mbështetur në objektivat dhe treguesit e përcaktuar për arritjen e tyre, si dhe në masat, aktivitetet dhe produktet e identifikuara për secilin aktivitet. Përllogaritjet buxhetore janë bërë duke përdorur instrumentin e rekomanduar nga IPSIS, të përshtatur sipas udhëzimeve përkatëse.

Procesi i kostimit u mbëshetet gjithashtu në konsultimin me Programin Buxhetor Afatmesëm 2024-2026 (faza e II), në konsultimet me të gjitha institucionet përgjegjëse për zbatimin e planit të veprimit, si dhe në kostot historike nga zbatimi i strategjive së mëparshme dhe strategjive të ngjashme. Në disa raste janë marr në konsideratë dhe kostot e produkteve të PBA-së ose projekte të ngjajshme.

Plani i veprimit për zbatimin e kësaj strategjie shoqërohet me një kostim analitik të secilës masë, i mbështetur në një detajim të hollësishëm të shpenzimeve për çdo aktivitet.

Gjatë procesit të kostimit janë identifikuar shpenzimet për secilin aktivitet dhe ato janë klasifikuar në kategori shpenzuese të paracaktuara, sipas formatit IPSIS mbi metodologjinë e kostimit. Për kategori të caktuara shpenzimesh si pagat, shpenzimet e trajnimit, seminaret, shpenzimet e udhëtimeve, shpenzimet e ekspertëve dhe disa kategori pajisjesh janë përdorur kostot standarde të përcaktuara në metodologjinë e kostimit. Përllogaritja e kostove është bërë sipas viteve financiare. 

	Qëllimi i Politikave
	Natyra/ Tipologjia e Kostove
	Kostoja Totale
	Kostot e Planifikuara
	Kosto për tu 
	Hendeku Financiar

	
	
	2024-2030
	PBA 2024-2026
	Planifikuar në
	2024-2030

	
	
	 
	Buxheti & Donator
	 Buxhetin 2027-2030
	 

	Qëllimi i Politikës 1.  Konsolidimi dhe qendrueshmeria e arritjeve te reformes ne drejtesi ne perputhje me standartet Evropiane
	Korente
	429,547,445
	266,921,855
	160,225,590
	2,400,000 

	
	Kapitale
	0
	0
	0
	

	Qëllimi i Politikës 2:  Forcimi i pavarësisë, paanshmërisë dhe llogaridhënies në sistemin e drejtesisë
	Korente
	449,795,730
	216,440,830
	196,406,760
	36,948,140 

	
	Kapitale
	0
	0
	0
	

	Qëllimi i Politikës  3. Rritja e efikasitetit te institucioneve në sistemin e drejtësisë
	Korente
	1,114,311,091
	492,788,969
	490,738,422
	192,783,700 

	
	Kapitale
	1,799,001,000
	1,737,001,000
	0
	

	Qëllimi i Politikës  4. Forcimi i cilësisë së drejtësisë
	Korente
	150,476,249
	64,382,668
	81,693,581
	188,400,000 

	
	Kapitale
	184,000,000
	0
	0
	 

	Qëllimi i Politikës 5. Drejtësi më e afërt me qytetarët.
	Korente
	340,717,455
	75,627,267
	209,330,188
	55,760,000 

	
	Kapitale
	0
	0
	0
	

	TOTALI [Leke]
	 
	4,467,848,970
	2,853,162,589
	1,138,394,541
	476,291,840

	TOTALI [Euro]
	 
	[bookmark: RANGE!C16]42,550,943
	27,172,977
	10,841,853
	4,536,113

	1 euro 105 Leke
	
	
	
	
	


Kostoja e përgjithshme e përllogaritur për zbatimin e planit të veprimit për zbatimin e Strategjisë Kombëtare të Drejtësisë 2024-2030 është rreth 4.48 miliardë Lekë, ose rreth 42.7 milionë Euro. Kursi mesatar për referencë është përllogaritur me 105 lekë për 1 euro.

[bookmark: _GoBack]Tabela e mëposhtme, pasqyron kostot indikative, burimet e financimit dhe hendekun financiar përgjatë 7 viteve të zbatimit të Planit të veprimit 2024 - 2030.


Tabela: Kostot indikative të SND 2024 - 2030

Për periudhën afatmesme 2024-2026, kostoja është vlerësuar rreth 2.85 miliardë lekë, të cilat janë planifikuar në buxhetin vjetor dhe Programin Buxhetor Afatmesëm 2024-2026, të institucioneve përgjegjëse për realizimin e masave.

Për periudhën 2027-2030, kostoja indikative për zbatimin e Strategjisë është rreth 1.14 miliardë lekë. Për këtë periudhë është supozuar që për aktivitete të caktuara në Planin e Veprimit do të jenë në dispozicion fondet nga Buxheti i Shtetit për shpenzime korente dhe investime. 

Hendeku financiar për të gjithë periudhën 2024-2030 është 476.3 milionë lekë ose 10.7% e kostove indikative. Për periudhën 2024-2026, buxheti i shtetit pritet të financojë 63.9% të kostove indikative  totale të zbatimit të planit, ndërsa 25.5% janë shpenzimet e planifikuara për periudhën 2027-2030.

